

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով կապիտալ ծարագրերի իրականացման համար հատկացված միջոցների միջև կատարել վերաբաշխում 19,889.5 հազար դրամ գումարի շրջանակներում՝ բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ գումարն ուղղելով Երևանի թիվ 12 հիմնական դպրոցի կաթսայատան վերազինմանը: 
Վերոնշյալ նպատակով Նախագծով վերաբաշխվում է 2023 թվականի պետական բյուջեի 1183 ծրագրի 32012 միջոցառմամբ նախատեսված գումարների մի մասը, որի հետագայում ամբողջական կամ մասնակի վերականգնման անհրաժեշտությունը առկա չէ. Նվազեցվում է այն դպրոցների գույքի համար նախատեսված գումարը, որոնց շինարարությունը տարբեր պատճառներով մինչև տարեվերջ հնարավոր չի լինի ավարտել (այդ դպրոցների գույքի գումարն արդեն նախատեսվել է 2024թ.-ի բյուջեի նախագծով):
Ընթացիկ իրավիճակը և խնդիրները.
Նախագծով նախատեսվում է գումար հատկացնել Երևանի թիվ 12 հիմնական դպրոցի կաթսայատան վերազինման աշխատանքների ապահովման համար: Դպրոցը դիմել էր նոր ջեռուցման համակարգի կառուցման համար: Միաժամանակ, Դպրոցը ներառված է ՀՀ կառավարության 2015 թվականի հուլիսի 23-ի N 797-Ն որոշմամբ հաստատված ՀՀ-ում սեյսմակայունության տեսակետից առավել վտանգավոր դպրոցների ցանկում, ինչը նշանակում է, որ տվյալ ուսումնական հաստատության շենքի հիմնական նորոգման վերաբերյալ որոշումն ընդունելու դեպքում պատվիրատուն, որպես պարտադիր պահանջ, պետք է իրականացնի նշված օբյեկտների վերակառուցում, իսկ նման շենքի վերակառուցման նվազագույն թույլատրելի մակարդակը սեյսմազինվածության բարձրացումն է: Ելնելով նշվածից՝ Նախարարությունը որոշել է դիտարկել դպրոցի միայն ջեռուցման կաթսաների փոխարինման միջոցով (առանց ներքին խողովակների և այլ ինժեներական ենթակառուցվածքնրի փոփոխության) դպրոցի լիարժեք ջեռուցման ապահովման հնարավորությունը: Այդ նպատակով ՀՀ կառավարության 22.09.2023թ.-ի N 1632-Ն որոշմամբ հատկացված գումարի շրջանակներում ձեռք են բերվել ՆՆՓ-երը, որոնց համաձայն աշխատանքների արժեքը կազմում է 19,889.5 հազար դրամ:
 Աշխատանքների կատարման հրատապությամբ պայմանավորված՝ շինարարական աշխատանքները և դրանց նկատմամբ տեխնիկական հսկողության ծառայությունը նախատեսվում է ձեռք բերել «Հրատապ մեկ անձից» գնման ընթացակարգով:


Կարգավորման նպատակը և բնույթը. 
         Որոշման նախագծի ընդունմամբ կապահովվեն Երևանի թիվ 12 հիմնական դպրոցի կաթսայատան վերազինման աշխատանքները։

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում Երևանի թիվ 12 հիմնական դպրոցը կապահովվի անհրաժեշտ ջեռուցման պայմաններով։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություն և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  2-րդ և 3-րդ  պարբերություններից, մասնավորապես.
· «Կրթության բոլոր մակարդակների համար առանցքային են լինելու ....անհրաժեշտ ենթակառուցվածքների արդիականացումն ու վերազինումը... »

· «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն...՝ ապահովելով դպրոցական արդիական ու հագեցված ենթակառուցվածք... »:


Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



